
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆՎԱՐԻ 13-Ի N 43-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ


1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության կառավարության 2022 թվականի հունվարի 13-ի N 43-Ն որոշման մեջ փոփոխություններ կատարելու և գնման պայմանագրում փոփոխություն կատարելու թույլտվություն տալու մասին» որոշման նախագծի ընդունումը անհրաժեշտ է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում», ինչպես նաև 21002 «Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով:

2. Ընթացիկ վիճակը և խնդիրները
Նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 2021 թվականի սեպտեմբերի 16-ին կնքված ՏԿԵՆ-ՀԲՄԱՇՁԲ-2021/31Շ պայմանագրով նախատեսված՝ Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ97+020-կմ104+700 հատվածի (Սպիտակի ոլորանների հատված) հիմնանորոգման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման, 2021 թվականի սեպտեմբերի 3-ին կնքված ՏԿԵՆ-ՀԲՄԱՇՁԲ-2021/23Շ պայմանագրով նախատեսված՝ Հ-8, /Մ-2/-Այնթապ-Մխչյան-Արտաշատ-Այգևան-/Մ-2/ հանրապետական նշանակության ավտոճանապարհի կմ21+200-կմ 26+400 և կմ30+000-կմ33+500 հատվածների (Արտաշատ, Շահումյան, Տափերական, Նոր Կյանք, Ոսկետափ բնակավայրեր) հիմնանորոգման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման, 2021-2022թթ. փոխանցիկ Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ154+000-կմ176+900 հատվածի, Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման կմ144+020-ում գտնվող կամրջի հիմնանորոգման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման, 2021 թվականին ավարտված, սակայն ընդունող հանձնաժողովի ակտով դեռևս չընդունված թվով 16 ճանապարհահատվածների ընդունման և 5 (հինգ) տոկոսի վճարման, ինչպես նաև 2021 թվականին մատուցված, սակայն չվճարված տեխնիկական և հեղինակային հսկողության ծառայությունների վճարման համար ֆինանսական միջոցների նախատեսման անհրաժեշտությամբ` 6.3 մլրդ դրամի չափով: 
Նախագծով նախատեսված գումարից 3.11 մլրդ դրամն անհրաժեշտ է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 2021թ-ին կնքված պայմանագրերով նախատեսված օբյեկտների շինարարական աշխատանքների, տեխնիկական և հեղինակային հսկողության ծառայությունների, 2.72 մլրդ դրամն անհրաժեշտ է 2021-2022թթ. փոխանցիկ թվով 1 ճանապարհահատվածի և թվով 1 տրանսպորտային օբյեկտի շինարարության, տեխնիկական, հեղինակային հսկողության համար, 0.482 մլրդ դրամն անհրաժեշտ է 2021 թվականին ավարտված, սակայն ընդունող հանձնաժողովի ակտով չընդունված ճանապարհահատվածների 5 (հինգ) տոկոսի վճարման և ամբողջովին չվճարված հեղինակային և տեխնիկական հսկողության համար ֆինանսական միջոցների նախատեսման նպատակով (մանրամասն տեղեկատվությունը կցվում է): 
Ընդհանուր առմամբ նախագծով նախատեսված հիմնանորոգվող ավտոճանապարհների երկարությունը` 26.1կմ /կիլոմետր/ է, որից միջպետական նշանակության ավտոճանապարհներ` 17.4 կմ, հանրապետական նշանակության ավտոճանապարհներ` 8.7կմ:
Նախագծով նախատեսվում է նաև.
Թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել «Ճանապարհ» սահմանափակ պատասխանատվությամբ ընկերության հետ 2021 թվականի սեպտեմբերի 16-ին կնքված N ՏԿԵՆ-ՀԲՄԱՇՁԲ-2021/31Շ  պետության կարիքների համար կապալային աշխատանքների կատարման պետական գնման պայմանագրում՝ պայմանագրի հավելված 2-ով նախատեսված աշխատանքների կատարման ժամկետի սկիզբը սահմանելով 2022 թվականի ապրիլի 15-ը։

Միաժամանակ նախագծով նախատեսվում է.

ՀՀ կառավարության 2022 թվականի հունվարի 13-ի N 43-Ն որոշմամբ N ՏԿԵՆ-ՀՄԱԾՁԲ-2021/1Փ պայմանագրով նախատեսված փորձաքննության ծառայության մատուցման համար նախատեսվել են ֆինանսական միջոցներ, սակայն 2022 թվականի հունվարի 13-ի N 43-Ն որոշման հիմնավորման մեջ թյուրիմացաբար նշվել է, որ ՀՀ կառավարության 2021 թվականի նոյեմբերի 18-ի N 1896-Ն որոշմամբ N ՏԿԵՆ-ՀՄԱԾՁԲ-2021/1Փ պայմանագրով նախատեսված փորձաքննության ծառայությունը Կատարողի կողմից հանձնման-ընդունման է ներկայացվել 27.12.2021թ., որը ընդունվել է Պատվիրատուի կողմից, սակայն իրականում այն Պատվիրատուի կողմից դեռևս չի ընդունվել և վճարում չի իրականացվել՝ հաշվի առնելով ֆինանսական տարվա ավարտը։ Ավելին, պայմանագրով նախատեսված ընդհանուր գումարը (6,655.0 հազ. դրամ) ըստ չափաբաժինների սխալ է բաշխվել,  ինչի արդյունքում ՀՀ կառավարության 2022 թվականի հունվարի 13-ի N 43-Ն որոշման թիվ 1 հավելվածի աղյուսյակում «Նախագծահետազոտական, գեոդեզիաքարտեզագրական աշխատանքներ» սյունյակում «Տ-8-49,/Տ-8-48/-Լծեն ավտոճանապարհի վերակառուցում», «Որոտան-Խոտ ավտոճանապարհի վերակառուցում», «Հ-46(Քաշունի գյուղի խաչմերուկից) - Բարձրավան ավտոճանապարհի կառուցում» և «Տանձավեր-Շուռնուխ ավտոճանապարհի կառուցում» տողերում նշված գումարները շտկման և փոփոխման անհրաժեշտություն է առաջացել:  
Նախագծով նախատեսվում է նաև.
ՀՀ կառավարության 2022 թվականի հունվարի 13-ի N 43-Ն որոշմամբ N ՏԿԵՆ-ՀԲՄԽԾՁԲ-2021/12Ն պայմանագրի 4.2 կետով նախատեսված մնացած 30 տոկոսի վճարումն իրականացնելու նպատակով նախատեսվել էր 4,194.0 մլն. դրամի չափով ֆինանսական միջոցներ, սակայն հաշվի առնելով, որ 2021թ-ի դեկտեմբերի 29-ին Կատարողին արդեն իսկ վճարվել է վերը նշված գումարը: Նախագծով առաջարկվում է կատարել 4,194.0 մլն. դրամի չափով գումարի նվազեցում և այն ուղղել 2022թ. ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարմանը:
[bookmark: _GoBack]Հայաստանի Հանրապետության կառավարության 2022 թվականի հունվարի 13-ի 
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություն կատարելու թույլտվություն տալու մասին» N 43-Ն որոշման NN 4 և 5 հավելվածներում ներկայացված են ոչ ֆինանսական ցուցանիշների «Հիմնանորոգվող ավտոճանապարհների երկարությունը /կիլոմետր/ այդ թվում՝» տողը հանելը պայմանավորված է նրանով, որ Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշումով նման ոչ ֆինանսական ցուցանիշ սահմանված չէ:
3. Կարգավորման նպատակը
	Նախագծի ընդունման նպատակն է՝ 2022 թվականին հիմնանորոգման ծրագրով նախատեսված թվով 3 ճանապարհահատվածների և թվով 1 տրանսպորտային օբյեկտի հիմնանորոգման, 2021 թվականին ավարտված, սակայն ընդունող հանձնաժողովի ակտով դեռևս չընդունված թվով 16 ճանապարհահատվածների ընդունման և 5 տոկոսի վճարման, 2021 թվականին տեխնիկական և հեղինակային հսկողության ծառայություններ մատուցված, սակայն չվճարված ծառայությունների վճարման համար նախատեսել ֆինանսական միջոցներ, ինչպես նաև կատարել շտկումներ ՀՀ կառավարության 2022 թվականի հունվարի 13-ի N 43-Ն որոշմամբ N ՏԿԵՆ-ՀՄԱԾՁԲ-2021/1Փ պայմանագրով նախատեսված փորձաքննության ծառայության մատուցման և N ՏԿԵՆ-ՀԲՄԽԾՁԲ-2021/12Ն պայմանագրի 4.2 կետով նախատեսված մյուս 30 տոկոսի վճարումն իրականացնելու նպատակով նախատեսված ֆինանսական միջոցների մասով:
Նախագծով առաջարկվում է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների համար ՀՀ Կառավարության ներքո հաստատված միջոցներից 6.3 մլրդ դրամը հատկացնել ՀՀ տարածքային կառավարման և ենթակառուցվածքների նախարարությանը 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
6.Ակնկալվող արդյունքը
ՀՀ տարածքում ասֆալտապատ ավտոմոբիլային ճանապարհների տոկոսային կշռի ավելացում:
7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ  նվազեցում չի առաջացնում: 
8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
